
GOUVENE CUOMO ANONSE SELEBRASYON SANTENE LAPOLIS ETA A
Ane Pwochen Ap Make Anivesé 100 an Lapolis Eta New York lan

Nouvo Sitweb Yo Te Lanse Ofisyelman an Ekspoze Evenman Santené Lapolis Eta
K’ap Vini yo, ak Fé Istorik yo

Lapolis Eta pral Lanse Nouvo Ekspozisyon Fwar Eta a an 2017 k’ap gen
Demonstrasyon An Direk ak Fonskyonalite Enteraktif yo

Gouvene Andrew M. Cuomo te anonse jounen jodi a lansman yon selebrasyon long
pandan tou ane a pou make 100yem Anivese Lapolis Eta New York lan, ki se yonn nan
ajans fos de lod lapolis ki pi gwo e ki pi respekte nan peyi an. Lapolis Eta a, ki te fonde
an 1917, te revele yon nouvo sitwéb pou make santené ane pwocheén lan, epi ap
planifye yon pakét evenman piblik, ki enkli yon nouvo ekspozisyon Fwar Eta a, ak
evenman pot ouvet nan chak katye jeneral Twoup yo.

“Atrave istwa li, Lapolis Eta New York te distenge tét li kbm yonn nan elit nan ajans fos
de 10d lapolis yo ki nan nasyon an,” se sa Gouvené Cuomo te deklare. “Kit li se pou
pwoteje kominote riral yo, voye je sou sant transpo nan Vil New York yo, oubyen
mennen kriminel danjere yo devan lajistis, Manm Twoup Leta yo bay sévis piblik yo plis
priyorite ke pwop sekirite yo, chak jou yo pase nan travay la. Mwen ankouraje tout
Nouyokeé yo pou yo enplike yo nan selebrasyon an epi kite Lapolis Eta a konnen a ki
pwen ou apresye sevis ak sakrifis yo a yo.”

Nouvo sitwéb santené Lapolis Eta te genyen ladan’l yon kwonoloji konpreyansif
evenman istorik yo, foto yo, menm jan ak detay sou selebrasyon Santene yo, jan yo te
planifye yo. Sitwéb lan pral bay piblik lan tou opotinite pou li patisipe nan evénman yo,
epi tou pou achte atik komemoratif yo. Ou ka jwenn sitwéb lan nan
centennial.troopers.ny.gov.

Kom yon pati nan selebrasyon santené yo, Lapolis Eta pral lanse yon nouvo
Ekspozisyon Fwar Eta a han ane 2017. Nouvo ekspozisyon an pral gen ladan yon
nouvo ekspozisyon sen krim entéraktif, yon nouvo tou pou grenpe nan kod, ak yon gwo
tank laj pou demonstrasyon Ekip Plonje Lapolis Eta yo. Yo pral konstwi tou kaj pou
chen ak tanperati yo ka kontwole pou ekip ak chen Lapolis Eta yo.

Ekspozisyon aktyel Lapolis Eta a ap oganize bo Paviyon Entenasyonal la, epi li gen


http://centennial.troopers.ny.gov/

demonstrasyon an direk chak jou ke Inite Operasyon Espesyal Lapolis Eta yo ap fé, sa
enkli tou Inite ak Chen yo ki popilé anpil lan. Ane sa, Lapolis Eta te ajoute yon nouvo
similaté kondwi ki gen stil “cockpit” pou kapab ilistre danje ki genyen |é ou distre pandan
w’ap kondwi. Bagay sa yo pral kontinye nan nouvo ekspozisyon an, ansanm ak yon
ekspozisyon espesyal ki pral konsantre sou istwa 100 an Divizyon an.

An plis, nan Vandredi 26 Out, Manm Twoup Eta yo pral patisipe nan evénman Jounen
Fos De Lod yo nan Fwar Eta a, ki gen ladan’l yon seremoni memoryal a Midi, ak yon
parad a 6 p.m.

George P. Beach Il, ki se Sipé-entandan Lapolis Eta, te deklare, “Pandan anviwon
100 an, gason ak fanm ki nan Lapolis Eta a te dedike tet yo pou sévi moun ki nan Eta
New York. Selebrasyon santené nou an pral bay yon opotinite pou nou ka pataje bel
travay ke manm ak estaf sivil nou yo te reyalize chak jou epi touléjou.”

Lapolis Eta New York te fonde nan dat 11 Avril 1917, le Ko Lejislatif Eta New York lan
te apwouve yon nouvel lwa ki te etabli Depatman Lapolis Eta a. Lide pou yon fos
Lapolis Eta te komanse an 1913, kote yo te asasine yon chéf travaye konstwiksyon ki te
rele Sam Howell, pandan I'ap bay chék péman sou yon sit travay nan Konte
Westchester. Anvan li te mouri, Howell te rive idantifye moun ki te atake li yo kom yon
gwoup gason ke li te fék revoke sou sit konstwiksyon an, akoz move pefomans yo.
Menm ak enfobmasyon sa, yo pa’t janm rive arete mesye yo. Patwon li an, ki te
Madmwazeél Moyca Newell, ansanm ak zanmi li an, ki se oté Katherine Mayo, ki te
konséne akoz eta fos de 1od riral yo, te lanse mouvman an pou kapab fome yon fos
lapolis eta a, pou bay pwoteksyon lapolis nan tout zon riral New York yo.

Nan mwa Jen 1917, premye Manm Twoup Rekri yo te komanse fomasyon yo nan
Manlius, NY nan Kan Newayo, ki te nonmen an memwa Newell ak Mayo. Lé fomasyon
an te fini an oton, yo te voye 232 Manm Twoup inisyal yo nan premye misyon yo pou
patwouye nan Fwar Eta New York lan, epi apre monte sou cheval pou komanse siveye
zon riral Eta yo. Yo aktyelman plis pase 5,400 manm ki jire ak sivil ki nan 11 Twoup
atrave Eta a, sa enkli tou Twoup NYC ki baze nan Vil New York.

Lapolis Eta New York se yon ajans lapolis k’ap bay sévis konplé. An plis de fos de lod ki
an inifom yo, gen plis pase 1,000 manm Biwo Envestigasyon Kriminel lan ki an sivil, ki
ap envestige enfraksyon ak krim maje yo, epi ki kapab asiste ajans fos de lod lapolis
lokal yo ki pa gen resous nesese pou mennen envestigasyon kriminél maje yo. Lapolis
Eta ap sipote tou Biwo leta Kont Teworis epi ap administre Sant Entelijans Eta New
York lan, ki rasanble ansanm ajans federal, leta ak lokal yo pou kapab analize epi
pataje enfomasyon sou teworis ak krim ki gen rapo ak li yo. Gen Iot detay espesyalize ki
enkli Inite Avyasyon (Aviation Unit), Ekip Repons Operasyon Espesyal yo (Special
Operations Response Team), Inite ak Chen yo (Canine Unit), Ekip Plonje (Dive Team),
ekip Fos De Lod kont Estipefyan nan Kominote an (Community Narcotics Enforcement
team), ak Inite Destwiksyon Bonb lan (Bomb Disposal Unit).



it

W’ap jwenn 16t nouvél ki disponib sou sitwéb www.governor.ny.gov
Eta New York | Chanm Ekzekitif | press.office@exec.ny.gov | 518.474.8418



http://www.governor.ny.gov/
mailto:press.office@exec.ny.gov

